
A duc ti dà Die si bona spëisa

Brigitte Perathoner

A duc ti dà Die si bona spëisa, 
pënsa mé do n puech pona vëijes 

tanc che maia pra si mëisa: 
l vadel, l purcel, 

l ucel che jola aut, 
l crot che pëta n saut, 

l punjin, l pitl min, 
l pësc tl lech, 
puere y rich, 

stlupët y tëun‘, 
vedl y jëun, 

jënt y i tieres fejel unì, 
duc pra si mëisa uni di, 

de si bona spëisa maions, 
duc adum te laudé ulons, 

l maië y l bever, 
chël che on per viver, 

ons da té giapà, 
bon Die, a ti nosc gra, 
bon Die a ti nosc gra.

